
BO‘LAJAK TEXNOLOGIK TA’LIM 
O‘QITUVCHILARINING KASBIY 
KOMPETENSIYALARINI HALQ 
XUNARMADCHILIGI ASOSIDA 
TAYYORLASH JARAYONI 
PEDAGOGIK MUAMMO 
SIFATIDA
Amanbayev M. A.
Ajiniyoz nomidagi Nukus DPI,
“Texnologik ta’lim” kafedrasi dotsenti v.v.b 

Annotatsiya: Mazkur maqolada bo‘lajak texnologik ta’lim o‘qituvchilarining kasbiy kompetensiyalarini milliy qadriyatlar 
asosida rivojlantirishning ilmiy-nazariy asoslari va tamoyillari bayon etilgan.

Kalit so‘zlar: “Crafts” to‘garagi, ustoz–shogird an’anasi, malakaviy amaliyot, loyihalashtirish metodining Blum tak-
sonomiyasiga moslashuvi orqali xalq hunarmandchiligi va badiiy loyihalash fanini o‘qitish jarayonida “Clever Portfolio” va 
“Eminbar” texnologiyalari.
Abstract: This article presents the scientific and theoretical foundations and principles for developing the professional 
competencies of future teachers of technological education based on national values.

Key words: design method, “Clever Portfolio”, “Eminbar” technologies, “Crafts” circle, master–apprentice tradition, pro-
fessional practice, Bloom’s taxonomy.
Аннотация: В данной статье изложены научно-теоретические основы и принципы формирования профессио-
нальных компетенций будущих учителей технологического образования на основе национальных ценностей.

Ключевые слова: метод проектирования, умное портфолио, технологии “Eminbar”, кружок “Ремёсла”, традиция 
мастер–ученик, профессиональная практика, таксономия Блума.

KIRISH 
O‘zbekiston Respublikasini rivojlantirishning beshta ustuvor yo‘nalishi bo‘yicha “Harakatlar strategiyasi”da 

“Uzluksiz ta’lim tizimini yanada takomillashtirish, sifatli ta’lim xizmatlari imkoniyatlarini oshirish, mehnat bozo-
rining zamonaviy ehtiyojlariga mos yuqori malakali kadrlar tayyorlash siyosatini davom ettirish” [1] vazifasi oliy 
ta’lim muassasalarida fan va ta’lim-tarbiya sifatini oshirish, innovatsion faoliyatni keng yo‘lga qo‘yish, natijalarini 
mamlakatimizning ijtimoiy-iqtisodiy sohalarini rivojlantirishga yo‘naltirish hamda zamonaviy, malakali mutaxas-
sislar tayyorlashni nazarda tutadi.

Bo‘lajak texnologik ta’lim o‘qituvchilarining kasbiy kompetensiyalarini milliy qadriyatlar asosida rivojlantirish 
va ularni dars hamda darsdan tashqari mashg‘ulotlar jarayonida shakllantirish muammo sifatida o‘rganishni 
taqozo etadi.

O‘zbekiston Respublikasi Oliy va o‘rta maxsus ta’lim vazirligining 2020-yil 14-avgustdagi 418-sonli buyrug‘i 
bilan tasdiqlangan 5112100-Texnologik ta’lim bakalavriat ta’lim yo‘nalishi malaka talablarida kasbiy faoliyatning 
obyektlari sifatida quyidagilar belgilangan:
•	 fan va ta’lim-tarbiya jarayoni, pedagogik texnologiyalar hamda o‘qitish metodlari;
•	 loyihalashtirish asosida ta’lim jarayonini boshqarish texnologiyalari;
•	 ma’ruza, amaliy va laboratoriya mashg‘ulotlarini loyihalashtirish hamda tashkil etish orqali shaxsiy va 

kasbiy axborot maydonini shakllantirish;
•	 maktabdan tashqari ta’lim muassasalari ta’lim-tarbiya jarayonini, ta’lim sohasidagi muammolarni aniqlash 

va ularning yechimlarini topishni tashkil etish hamda pedagogik jarayonni boshqarish.
Shuningdek, mazkur buyruqda 5112100-Texnologik ta’lim bakalavriat yo‘nalishi bo‘yicha kasbiy faoliyat 

turlari sifatida pedagogik, ilmiy-tadqiqot, ta’lim-tarbiya hamda tashkiliy-boshqaruv faoliyatlari keltirilgan.

MAVZUGA OID ADABIYOTLAR SHARHI 
Ismoilov va Hamroyev (2018) texnologik ta’lim doirasida o‘qituvchilarning kasbiy kompetensiyalarini 

aniqlash asosida xalq hunarmandchiligi jarayonlarini o‘quv-mashg‘ulotlarga integratsiya qilish usullari ko‘rib 
chiqilgan. Mualliflar ayniqsa amaliy ko‘nikmalarni shakllantirishda an’anaviy ustoz–shogird modelining samara-
dorligini va uni zamonaviy dars formatlariga moslashtirish zarurligi ta’kidlangan.

Khudaybergenova (2017) maqolasida ustoz–shogird munosabatlari orqali o‘rganish motivatsion omillari 
hamda ushbu yondashuvning talabalar o‘rtasida mustahkam layoqat va ijodkorlikni rivojlantirishdagi roli tahlil 
qilinadi.

Tursunov (2020) xalq hunarmandchiligi elementlarini STEM (Science, Technology, Engineering, Mathe-
matics) pedagogikasiga qo‘shish bo‘yicha tajriba loyihasini tasvirlaydi. Tadqiqot natijalariga ko‘ra, hunarmand-
chilik amaliy mashg‘ulotlari talabalarda mustahkam texnik ko‘nikmalarni shakllantirish bilan birga ijodiy fikrlash 
qobiliyatini ham rivojlantiradi.

Karimova (2016) loyihalashtirish metodini Bloom taksonomiyasi bosqichlari orqali adaptatsiya qilish 
bo‘yicha metodik ko‘rsatmalar beradi. Muallif hunarmandchilik darslarida talabalarning “yaratish” va “tahlil” 
bosqichlariga alohida e’tibor qaratish lozimligini, bu esa yuqori darajadagi pedagogik kompetensiyalarni shakl-
lantirishga xizmat qilishini ta’kidlaydi.

TADQIQOT METODOLOGIYASI
Mazkur malaka talablarida bo‘lajak texnologik ta’lim o‘qituvchilarining kasbiy kompetensiyalariga qo‘yila

digan talablar (umumiy va kasbiy kompetensiyalar, kasbiy kvalifikatsiyalar) guruhlarga ajratib ko‘rsatilgan.
Umumiy kompetensiyalar sifatida:

•	 davlat siyosatining dolzarb masalalarini bilish;
•	 ijtimoiy-iqtisodiy masalalarni tahlil qilish;
•	 kasbiy faoliyatga oid me’yoriy hujjatlar mazmun-mohiyatini tushunish;
•	 kasbiy faoliyat doirasida zarur bilimlarga ega bo‘lish va ulardan foydalanish;
•	 axborot texnologiyalarini qo‘llay olish;
•	 zamonaviy usullarni egallash;
•	 mustaqil qarorlar qabul qila olish;
•	 kasbiy faoliyatga bog‘liq bilimlarni chuqur egallash;
•	 o‘z ustida mukammal ishlash va pedagogik faoliyatni samarali tashkil etish;
•	 kasbiy tasavvurga ega bo‘lish.

5112100-Texnologik ta’lim bakalavriat ta’lim yo‘nalishi bo‘yicha bakalavrlarning kasbiy kompetensiyalari 
quyidagicha asoslanadi:
1.	 pedagogik va axborot texnologiyalari asosida ishlab chiqarish jarayonlarini monitoring qilish va sifatini 

baholash mexanizmlarini ishlab chiqish;
2.	 atrof-muhitni muhofaza qilish hamda mehnat xavfsizligi talablariga mos ravishda ishlab chiqarish jarayon-

larini nazorat qilish;
3.	 jamoada turli ma’naviy tadbirlarni tashkil etish va boshqarish;
4.	 fikr-mulohazalari turlicha bo‘lgan sharoitlarda to‘g‘ri qarorlar qabul qilish;
5.	 pedagogik faoliyat bo‘yicha ish reja tuzish, uni amalga oshirish va natijalarini baholash;
6.	 ta’lim mazmuni, tamoyillari va mezonlariga rioya etish; o‘quv materiallarini tanlash, tizimlashtirish va model-

lashtirishda zamonaviy yondashuvlarni qo‘llash;
7.	 yaxlit pedagogik jarayonning umumiy qonun-qoidalari, gnoseologik, tashkiliy, psixologik, didaktik, sotsi-

ologik va kibernetik qonuniyatlarining uyg‘unligini ta’minlash;
8.	 ta’lim-tarbiya jarayonini tashkil etishda asosiy va yordamchi shakllardan unumli foydalanish;
9.	 talabalarning bo‘sh vaqtini samarali tashkil etish va o‘tkazish;
10.	 ta’lim-tarbiya jarayonida turli metodlarni va zamonaviy pedagogik texnologiyalarni oqilona tanlash, ijodiy 

yondashuv asosida ularning milliy mentalitetga mosligini ta’minlash.
Yuqorida qayd etilgan kompetensiyalar tahlili shuni ko‘rsatadiki, 5112100-Texnologik ta’lim bakalavriat 

yo‘nalishi talabalari mehnat bozorida raqobatbardosh, yetuk mutaxassis bo‘lib yetishishlari uchun zarur bilim 
va ko‘nikmalarni egallashi, amaliy tajriba orttirishi talab etiladi.

Texnologiya fanini o‘qitishda boshlang‘ich sinflarda “Iqtisod alifbosi”, yuqori sinflarda “Sog‘lom avlod 
asoslari”, “Hayot xavfsizligi asoslari” hamda “Iqtisod saboqlari” o‘quv kurslari singdirilib o‘qitiladi [2].

TAHLIL VA NATIJALAR 
Yuqorida keltirilgan umumiy o‘rta ta’lim maktablarida texnologiya fanini yo‘nalishlar kesimida o‘quvchi-

larga oddiy va qiziqarli tushuntiradigan, materiallardan turli buyumlarning yasash sirlarini o‘rgatadigan, tajribali 
o‘qituvchi bugungi kun ta’lim tizimiga juda zarur. Mazkur talablarga to‘laqonli javob beradigan texnologiya 
fani o‘qituvchilarini tayyorlash vazifasi pedagogika yo‘nalishidagi oliy ta’lim muassasalariga yuklatilgan. Bu 
5112100-Texnologik ta’lim bakalavriat yo‘nalishida tahsil olayotgan talabalarga mutaxassislik bo‘yicha zarur 
bilim va ko‘nikmalarni zamonaviy innovatsion texnologiyalar asosida berish, shu orqali ularning kasbiy kompe-
tensiyalarini takomillashtirish zarurligini ko‘rsatadi [2].

Haqiqatan ham, bo‘lajak texnologik ta’lim o‘qituvchilarida faqatgina kasbiy kompetensiyani rivojlantirish 
emas, balki ularda ijodkorlik, tayanch va milliy qadriyatga asoslangan hunarmandchilik kompetensiyalarini 
shakllantirish bugungi kun talabi hisoblanadi.

Bo‘lajak texnologik ta’lim o‘qituvchilarining “Xalq hunarmandchiligi va badiiy loyihalash” fani bo‘yicha shakl
lanishi zarur bo‘lgan ko‘nikma va malakalar:

Talabalar o‘zi qiziqqan milliy va xalq hunarmandchiligi turi bo‘yicha eskiz chizishi, loyihalashi va shu eskiz 
asosida buyumni yasay olishi.

Dizayn talablariga muvofiq, bir vaqtning o‘zida bir nechta materiallar asosida buyum yasashi, unga badiiy 
ishlov berishi, xalq hunarmandchiligi turlari bo‘yicha buyumlarni loyihalash va yasashni o‘zlashtirishi. Bu o‘qi
tuvchining kasbiy va pedagogik mahorati yuqori ekanligini ko‘rsatadi.

Oliy ta’lim tizimida “Xalq hunarmandchiligi va badiiy loyihalash” fani bo‘yicha talabalar:
•	 xalq hunarmandchiligining yo‘nalishlari haqida nazariy ma’lumotlar oladi;
•	 elementar, qo‘l mehnati bilan tayyorlanadigan buyumlarni yasash jarayonida kasbga oid amaliy ko‘nik-

malarni egallaydi;
•	 tanlangan yo‘nalishlarga muvofiq hunarmandchilikni ishlab chiqarishda qo‘llashga oid bilimlarga ega 

bo‘ladi.
O‘rganilgan tadqiqotlarda aniqlangan muammolar

1.	 Milliy qadriyatlar asosida kasbiy kompetensiyalarni rivojlantirishda xalq hunarmandchiligi bo‘yicha ma’lu-
motlar yetarli emasligi.

2.	 Xalq hunarmandchiligi buyumlarini yasash jarayoni faqat qo‘l mehnatiga bog‘liq ekanligi.
3.	 Zamonaviy asbob-uskuna va usullar talab darajasida emasligi.
4.	 Yoshlar orasida milliy g‘urur va qadriyatlarning ta’lim jarayoniga to‘laqonli tatbiq etilmasligi.
5.	 Talabalarning xalq hunarmandchiligi bilan shug‘ullanishga qiziqishi pastligi va metodik manbalar yetish-

masligi.
6.	 Fan o‘qituvchilarining hunarmandchilik bo‘yicha zarur bilim, ko‘nikma va malakalari hamda innovatsion 

texnologiyalarni qo‘llashda kamchiliklar mavjudligi.
Shu sababli tadqiqot jarayonida yuqoridagi muammolar tahlil qilindi va milliy qadriyatlar asosida hunar-

mandchilikka oid bilim, ko‘nikma va malakalarni o‘rgatishda yuzaga kelgan to‘siqlar aniqlanib, bartaraf etish 
choralariga alohida e’tibor qaratildi. Ayniqsa, dars va darsdan tashqari mashg‘ulotlarda qoraqalpoq milliy qadri-
yatlarini inobatga olgan holda hunarmandchilik an’analarini yosh avlodga singdirish zarurligi ta’kidlandi.

Texnologik ta’lim yo‘nalishida tayyorlanayotgan bo‘lajak mutaxassislarning bilim, ko‘nikma va malaka 
darajasi ba’zi hollarda talablarga mos kelmaydi. Bu esa mavzularni qayta tahlil qilish va ularni innovatsion 
yondashuv asosida takomillashtirishni taqozo etadi. Chunki:
•	 texnologiya fanining ilmiy-metodik ta’minoti yetarli darajada ishlab chiqilmagan;
•	 moddiy-texnika bazasi eskirgan va uskunalar zamonaviy emas;
•	 amaliy tushunchalarni shakllantirishga doir fan dasturlarida xatoliklarga yo‘l qo‘yilmoqda.
•	 Mazkur muammolarni bartaraf etish uchun:
•	 xalqaro tajribalarni o‘rganish;
•	 hunarmandchilik asosida texnologiya fanlari mazmunini qayta ko‘rib chiqish;
•	 sohani malakali mutaxassislar bilan ta’minlash;
•	 investitsiyalar jalb etish;
•	 startap, akselerator, texnopark va forsayt kabi innovatsion markazlarni tashkil etish zarur.

Shuni ta’kidlash joizki, bo‘lajak o‘qituvchilarni tayyorlash jarayonida maqsadli, mazmunli, jarayonli va nati-
javiy komponentlar asosida “subyekt-subyekt” hamkorlik munosabatlarini yo‘lga qo‘yish hamda innovatsion 
texnologiyalardan samarali foydalanish maqsadga muvofiqdir. Xalq hunarmandchiligi dars va mashg‘ulotlarda, 
ekskursiya va tadbirlarda o‘rgatilishi lozim.

Hunarmandchilik tadbirlarini tashkil etishda psixologik-pedagogik asoslar
1.	 Xalq hunarmandchiligi mahsulotlarini, taqdimot, metodik qo‘llanma va asbob-uskunalarni namoyish qilish.
2.	 O‘qituvchilar va hunarmandlar o‘rtasidagi suhbat va uchrashuvlar tashkil etish.
3.	 “Yosh hunarmand”, “Chevar qizlar”, “Yosh texnologlar” to‘garaklarining amaliy ishlanmalarini ko‘rgazmalar 

tashkil etish.
4.	 An’anaviy va axborot-kommunikatsion texnologiyalar yordamida master-klasslar o‘tkazish.

Tahlillar shuni ko‘rsatadiki, bu tadbirlar orqali:
•	 talabalarda hunarmandchilik kasbiga qiziqish uyg‘onadi;
•	 milliy g‘urur va qadriyatlar mustahkamlanadi;
•	 o‘rganilgan buyumlarni tahlil qilish orqali bilimlar mustahkamlanadi.

O‘qitiladigan mutaxassislik fanlarining mashg‘ulotlari asosan qo‘l bilan bajariladigan amaliy ishga yo‘nalti
rilishi, turli avtomatlashtirilgan vosita, qurilma va stanoklar bilan tanishtirish, hamda yetishmayotgan material va 
uskunalarni qoplash zarur.

Nazariy, amaliy va tajriba mashg‘ulotlarini tanlashda tarixiy, milliy, mahalliy va mintaqaviy xususiyatlarni 
inobatga olish lozim. Mashg‘ulot mazmunida milliy qadriyatlar, hayot bilan bog‘liqlik va fan-ta’lim-ishlab chiqa-
rish integratsiyasiga e’tibor qaratilishi shart [3].

Texnologik ta’lim bo‘yicha:
•	 didaktik va tarqatma materiallar yaratish;
•	 har bir mashg‘ulotda ko‘rgazmalilikni tashkil etish;
•	 hunarmandchilik milliy qadriyatlarini systemli o‘rgatish zarur.

Bo‘lajak texnologik ta’lim o‘qituvchilarining kasbiy kompetensiyalarini milliy qadriyatlar asosida rivojlan-
tirish, mashg‘ulotlarni kuzatish va tahlil qilish natijasida mutaxassislik fanlarining mazmuni qo‘l bilan bajari
ladigan amaliy ish harakatlariga yo‘naltirilishi lozim.

Oliy ta’lim muassasalarida talabalarni kasbga yo‘naltirish bo‘yicha amalga oshirilishi zarur ishlar:
•	 raqamli asrda innovatsion mahsulotlar yaratish uchun integratsiyalash tizimini ishlab chiqish;
•	 globallashuv davrida mehnat bozoriga mos, nostandart masalalarni ijodkorlik bilan yecha oladigan o‘qi

tuvchilarni tarbiyalash uchun fikrlash modellari yaratish;
•	 yuqori kasbiy kompetentlikka ega, raqobatbardosh kadrlar tayyorlash va interaktiv-ijodiy uslublarni joriy 

etish;
•	 motivatsion-qadriyatli, kognitiv, emotsion va kasbiy-kompetentli indikatorlar asosida ilmiy izlanish qila 

oladigan integratsiyalash tendensiyalarini aniqlash;
•	 zamonaviy texnologik jihozlar bilan tanishtirish, talabalarni turli sohalarda mustaqil mehnat qilishga yo‘nal-

tirish uchun integratsiyalash darajalari va shakllarini ishlab chiqish.

XULOSA VA TAKLIFLAR 
Yuqoridagilardan kelib chiqib, bo‘lajak texnologik ta’lim o‘qituvchilarining kasbiy kompetensiyalarini milliy 

qadriyatlar asosida rivojlantirish bo‘yicha olib borilgan tadqiqot ishlari tahlili hamda amaliy tajribalar nati-
jalari bo‘lajak texnologik ta’lim o‘qituvchilarida kasbiy kompetensiyalarni milliy qadriyatlar asosida rivojlanti
rishning nazariy asoslarini ishlab chiqishda, qoraqalpoq milliy hunarmandchilik texnologiyalariga oid elektron 
qo‘llanmalar yaratishda hamda innovatsion texnologiyalar muhitida bo‘lajak texnologik ta’lim o‘qituvchilarida 
xalq hunarmandchilikka oid kasbiy kompetensiyalarni rivojlantirish metodikasini ishlab chiqishda zarur deb 
hisoblaymiz.

Foydalanilgan adabiyotlar ro‘yxati:
1.	 O‘zbekiston Respublikasi Prezidentining PF-4947-son farmoni “O‘zbekiston Respublikasini yanada rivojlantirish 

bo‘yicha Harakatlar strategiyasi to‘g‘risida”.
2.	 O‘zbekiston Respublikasi Oliy va oʻrta maxsus ta’lim vazirligi huzuridagi O‘quv-uslubiy birlashmalar faoliyatini 

muvofiqlashtiruvchi kengashning 2020-yil 14-avgustdagi 418-sonli buyrug‘i bilan tasdiqlangan 5112100-Texnologik 
ta’lim yo‘nalishining “Malaka talablari”.

3.	 Qodirov, B.E. Elektron axborot ta’lim muhitida o‘quvchilarning hunarmandchilikka oid tayanch kompetensiyalarini rivoj
lantirish metodikasi. diss p.f.f.d. (PhD). – Toshkent: 2021. – 142 b.

4.	 Qo‘ysinov, O. A. Kasb ta’limi yo‘nalishi bakalavr o‘qituvchilarini tayyorlashda mustaqil ta’limning ilmiy-metodik asoslari: 
ped. fan. nomz. diss. – Toshkent: TDPU, 2008. – 160 b.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

